
14 मार्च, 2017 को उत्तर के लिए
भूतपूर्व सैनिकों द्वारा 'वन रैंक वन पेंशन' का विरोध किया जाना
*130. श्री डी. राजा :

क्या रक्षा मंत्री यह बताने की कृपा करेंगे कि :
(क)
क्या यह सच है कि सरकार द्वारा वन-रैंक, वन-पेंशन लागू कर दिए जाने के दावे के बावजूद, भूतपूर्व सैनिकों के एक वर्ग ने 'वन-रैंक, वन-पेंशन' को पूर्णतः लागू किए जाने की मांग करते हुए जंतर-मंतर अपना विरोध जारी रखा हुआ है;

 
(ख)
यदि हां, तो उनकी मांगें क्या-क्या हैं और सरकार की उन पर क्या प्रतिक्रिया है; और

(ग)
'वन-रैंक, वन-पेंशन' के लिए पात्र भूतपूर्व सैनिकों की संख्या कितनी है और एक वर्ष में पूर्ण पेंशन का संवितरण करने के लिए कितनी धनराशि की आवश्यकता है और अब तक संवितरित पेंशन का ब्यौरा क्या है ?
उत्तर
रक्षा मंत्री (श्री मनोहर पर्रीकर)
(क)  से (ग) :  एक विवरण सदन के पटल पर रखा जाता है ।

भूतपूर्व सैनिकों द्वारा 'वन रैंक वन पेंशन' का विरोध किए जाने के बारे में राज्य सभा में दिनांक 14 मार्च, 2017 को उत्तर दिए जाने के लिए तारांकित प्रश्न संख्या 130 के भाग (क) से (ग) के उत्तर में उल्लिखित विवरण

(क) और (ख) : सरकार ने 01.07.2014 से ओआरओपी को कार्यान्वित कर दिया है । यह ज्ञात है कि कुछ भूतपूर्व सैनिक अन्य बातों के साथ-साथ पेंशन निर्धारण की पद्धति में बदलाव, इसके संशोधन की आवधिकता, भविष्य में समयपूर्व सेवानिवृत्ति (पीएमआर)   मामलों की कवरेज इत्यादि की मांग पर जन्तर मन्तर पर विरोध-प्रदर्शन कर रहे हैं । 
सरकार ने ओआरओपी के कार्यान्वयन से उत्पन्न होने वाली विसंगतियों, यदि कोई हैं, की जांच के लिए 14.12.2015 को ओआरओपी पर एक न्यायायिक समिति नियुक्त की थी । समिति ने 26.10.2016 को अपनी रिपोर्ट प्रस्तुत कर दी है । 
(ग) :
ओआरओपी हेतु पात्र पेंशनभोगियों की संख्या 20,75,165 है । वर्ष 2016-17 हेतु ओआरओपी के अंतर्गत कुल 12,456 करोड़ रु. की राशि आवंटित की गई है । 27.02.2017 तक की स्थिति के अनुसार, संवितरित ओआरओपी के कारण बकायों का ब्यौरा निम्नानुसार है:

	भुगतान किए गए मामलों की संख्या (प्रथम किस्त और एकमुश्त भुगतान) 
	संवितरित राशि
(करोड़ रु. में)
	उन मामलों की संख्या जिनमें दूसरी किस्त का भुगतान किया गया
	संवितरित राशि
(करोड़ रु. में)

	19,93,815
	4,076.95
	15,57,950
	2,298.21

